
சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-39° செல்சியஸ் ஆகவும், குறைந்தபட்ச வெப்பநிலை 26°-27° செல்சியஸ் ஆகவும் பதிவானது.

குறுஞ்செய்தி :
மாவட்டத்தின் ஒரு சில இடங்களில் மே 31 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 31°-32° செல்சியஸ் ஆகவும், குறைந்தபட்ச வெப்பநிலையானது 24°-25° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 12 முதல் 18 கி.மீ வேகத்தில், தென்மேற்கு திசையிலிருந்து காற்று வீசக்கூடும். 

பொது ஆலோசனை: 
வாழை, பப்பாளி, முருங்கை:
மாவட்டத்தின் ஓரிரு இடங்களில் மே 28, 29, 30 மற்றும் 31 தேதி, மணிக்கு 40 முதல் 50 கி.மீ  வேகத்தில்  காற்று  வீசக்கூடும் என எதிர்பார்க்கப்படுவதால், 

விவசாயிகள்  வாழை மரங்களுக்கு முட்டு கொடுத்தல்,  பப்பாளி,  முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 




கொடிவகை பயிர்கள்:
கொடி வகை பயிர் பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், நிலக்கடலை, எள், கால்நடை.

நெல்: 
நெல் நடவுக்கு முன்பாக ஏக்கருக்கு தலா ஒரு கிலோ என்ற அளவில் அசோஸ்பைரில்லம் மற்றும் பாஸ்போபாக்டீரியா ஆகியவற்றை 40 லிட்டர் தண்ணீரில் கலந்து கரைசல் தயார் செய்ய வேண்டும்.

அந்தக் கரைசலில் நெல் நாற்றுகளின் வேர்களை 15 முதல் 30 நிமிடங்கள் நன்கு நனைத்துத் பின் நடவு செய்யவும்.

நிலக்கடலை: 
நிலக்கடலை பயிரில் காய்புழுவின் தாக்குதல் பரவலாக தென்படுகின்றது.  இவ்வகை புழுக்கள் இலை, மொட்டு மற்றும் மலர்களை உண்டு சேதப்படுத்தும் 
ஒரு எக்டேர்க்கு ஐந்து இனக் கவர்ச்சிப்பொறி வீதம் அமைத்து ஆண் அந்துப் பூச்சியைக் கவர்ந்து அழிக்கலாம். அல்லது ஒரு எக்டேர்க்கு 1 லட்சம் முட்டை ஒட்டுண்ணியான ட்ரைக்கோகிரம்மா கைலானிஸ் வீதம் நடவு செய்த 40 நாட்களுக்கு பிறகு வெளியிட்டு காய்த்துளைப்பானை கட்டுப்படுத்தலாம். 
அல்லது ஒரு ஏக்கருக்கு 160 மிலி (ஒரு லிட்டர் தண்ணீருக்கு 0.5மில்லி) இன்டோக்சாகேப் 14½சதம் அல்லது ஏக்கருக்கு 60 மில்லி (ஒரு லிட்டர் தண்ணீருக்கு 0.5மில்லி) ஸ்பினோசாடு 45சதம் இவற்றில் ஏதேனும் ஒரு மருந்தினை பூ மொட்டு விட துவங்கியதிலிருந்து 15 நாட்கள் இடைவெளியில் தெளித்து கட்டுப்படுத்தலாம்.

எள்: 
எள் பயிரில் (பச்சைப்பூ) பூவிலைநோய் தாக்குதல் பரவலாக தென்படுகின்றது. நோய் தாக்குதலினால் செடியின் அனைத்து பூக்கும் பகுதிகளும் பச்சை இலைகளாக மாறும், பூக்கும் பாகங்களின் நரம்புகளில் உள்ள பச்சை நிறமானது வெளிர்ந்து காணப்படும்.

தீவரமாக பாதித்த பகுதிகளில் பூக்கள் முழுவதும் சிறு சிறு இலைகளாக அடர்ந்த நிலையில், சிறிய இடைக்கணுக்களைக் கொண்டு, கிளைகள் வளைந்து காணப்படும். காய்கள் வளர்ந்தாலும் அதில் விதைகள் காணப்படாது. 

இப்பூவிலை வைரஸ் நோயானது ஓரோசியஸ் அல்பிசின்டஸ் எனும் தத்துப்பூச்சியினால் பரவுகிறது. 

இதனைக் கட்டுப்படுத்த 10லிட்டர் தண்ணீருக்கு 35கிராம் என்ற அளவில் காப்பர் ஆக்சிக்குளோரைடு உடன் 10மில்லி ஒட்டுப்பசை கலந்து தெளிக்கவும்.

கால்நடை:
நிகழும் தட்பவெப்ப சூழ்நிலையின் காரணமாக ஆடுகளை ஆட்டு கொல்லி நோய் தாக்க வாய்ப்பு உள்ளது. 

இதனை தவிர்க்க எதிர் வரும் ஜூன் மாதத்தில் விவசாயிகள் தங்களுக்கு அருகில் உள்ள கால்நடை மருத்துவரை அணுகி தங்களது ஆடுகளுக்கு ஆட்டுக் கொல்லி எனப்படும் பிபிஆர் நோய்க்கான தடுப்பூசி மருந்தினை போட்டுக் கொள்ளுமாறு கேட்டுக்கொள்ளப்படுகிறார்கள்.

